
 

 

 
Udruženje građana ''Sehara'' Tešanj 

 
 

 
 
 

Tešanj, 01.08.2012. 
Broj: 01/21-12 
 
 

SMJERNICE ZA PRIJAVU UČEŠĆA 
 
 
Cilj ovih smjernica je davanje jasnih i tačnih uputstava svim zainteresovanim subjektima 
(pravnim i fizičkim licima) o načinu podnošenja Prijava za učešće te uslova učešća na 3. Etno 
Festivalu Tešanj 2012 (Sajam starih i tradicionalnih zanata i rukotvorina). 
 

1. Uvod 
 
Kultura je uvijek služila kao inspiracija i matrica za stvaranje promjena u različitim 
društvima. Kako je kultura po prirodi dinamična i obiluje bogatstvom različitosti, ona stvara 
različite mogućnosti za održivi razvoj te podstiče kreativnost i inovativnost. Različiti primjeri 
na lokalnom i regionalnom nivou pokazuju da donosioci odluka, lokalne vlasti, privatni 
sektor, mediji i civilno društvo u cijelini uzimaju i povećavaju interes za kulturom u različitim 
formama kao snažan i mobilizirajući faktor za inovativan društveno – ekonomski razvoj i 
napredak. 
 



 

 

Prema Svjetskoj turističkoj organizaciji (WTO) tržište kulturnog turizma i naslijeđa, u koje 
ubrajamo folklor, zanate, rukotvorine, tradicionalno građenje, narodnu kuhinju 
(gastronomija) kao i različite kulturne događaje i manifestacije, je snažno i u porastu što 
predstavlja i činjenica da 37%  međunarodnih putovanja uključuje komponentu kulturnog 
turizma. Od toga 16% jednodnevnih posjetitelja je posjetilo neki kulturni spomenik, 12% 
kulturne događaje a 9% neke druge kulturne znamenitosti. 
 
Općina Tešanj ima regionalnu prepoznatljivost po svojoj kulturnoj tradiciji i stvaralaštvu, te 
vrijednom i značajnom kulturno – historijskom naslijeđu. U ranije vrijeme takvu sliku i imidž 
o općini Tešanj su stvarali pojedinci dok u novije vrijeme tu sliku i imidž stvaraju različite 
institucije, udruženja/udruge građana te drugi kulturni akteri i djelatnici kako sa područja 
općine Tešanj tako i šire regije. Širi prostor općine Tešanj čuva neprocijenjivo vrijedne 
tragove različitih historijskih perioda sa preko 200 spomenika kulture čiji turistički 
potencijali i kapaciteti nisu na pravi način i u pravom obimu iskorišteni. 
 
Općina Tešanj i susjedne općine (Teslić, Doboj, Maglaj, Usora i Doboj – Jug) su prostor na 
kojem  se ukrštavaju različite kulture, religije i tradicije koje daju dodatnu vrijednost u 
stvaranju specifičnih turističkih proizvoda kulturnog karaktera. Etno festival kao jedan od 
budućih i novih generatora društveno ekonomskog razvoja općine Tešanj i šire regije 
predstavlja okvir za daljnji razvoj turističke ponude koja će povećati konkurentnost turizma 
općine Tešanj i šire regije na nacionalnom pa i regionalnim tržištima turističke potražnje i 
kapitalnih investicija. 
 
Turizam kao strateška grana privrede zahtijeva mnogo znanja, dobre volje i podrške, i to ne 
samo učesnika ili organizatora turističke ponude, nego i cjelokupnog okruženja u kojem se 
stvara i razvija čemu Udruženje građana ''Sehara'' Tešanj teži i što pokušava uspostaviti, 
razvijati i unaprijeđivati kako bi se dobili pozitivni rezultati odnosno povećala konkurentnost 
turizma kao privredne grane, povećao priliv ili generiranje prihoda od turizma, povećao rast 
domaćeg i međunarodnog turističkog prometa te povećao rast zaposlenosti. 
 

2. Kratke informacije o organizatoru/udruženju 
 

2.1. Vizija udruženja 
 
Kultura kao snažan pokretač održivog društveno – ekonomskog razvoja općine Tešanj i 
regiona. 
 
 



 

 

2.2. Misija udruženja 
 
UG ''Sehara'' Tešanj kroz njegovanje i promociju tradicionalnih običaja i kulturno – 
historijskog naslijeđa, aktivno doprinosi  stvaranju vidljivog i atraktivnog okruženja za 
jačanje svijesti o kulturnom identitetu te podršku održivom razvoju kulturne baštine i 
obogaćivanju turističkih sadržaja na području općine Tešanj i regiona. 
 

2.3. Ciljevi djelovanja udruženja 
 

- Očuvanje običaja, tradicije i kulturno – historijskih znamenitosti lokalnih zajednica, 
- Promocija i zaštita kulturno – historijskog naslijeđa općine Tešanj, 
- Doprinos lokalnom društveno - ekonomskom i turističkom razvoju općine Tešanj, 
- Podsticanje razvoja etno i kulturnog turizma na području općine Tešanj, 
- Promocija i razvoj tradicionalnih zanata i proizvoda (ručnih radova), 
- Saradnja i partnerstvo sa istim ili srodnim udruženjima na području općine Tešanj i 

šire regije. 
 

2.4. Realizovani, trenutni i planirani programi i projekti 
 

1. Instalacija ''Bosanska soba'', 
2. Etno festival 2010, 2011,2012, 
3. Škola starih zanata i rukotvorina 2011, 2012, 
4. TECEX – Izvrsnost Tešanjskih Zanata, 
5. Kultura poslije sutra, 
6. Kulturno – historijsko naslijeđe kao instrument  razvoja turističkih potencijala općine 

Tešanj, 
7. Etno atelje, 
8. Tešanjski suvenir, 
9. Digitalizacija kulturno – historijskog naslijeđa općine Tešanj, 
10. TECEX Etno shop, 
11. Publikacija ''Antologija starih i tradicionalnih zanata tešanjskog kraja''. 

 
2.5. Donatori, sponzori i partneri 

 
1. Općina Tešanj, 
2. UNDP (LOD II Projekt), 
3. Federalno ministarstvo okoliša i turizma, 
4. Turistička zajednica ZE – DO kantona, 



 

 

5. Privatni sektor, 
6. Javna ustanova ''Muzej'' Tešanj, 
7. Agencija za razvoj općine Tešanj/TRA d.o.o. 
8. JU Mješovita Srednja Škola Tešanj, 
9. O.Š. ''Mustafa Mulić'' Šije/Tešanj, 
10. O.Š. ''Gazi Ferhat – beg'' Jablanica/Tešanj, 
11. O.Š. ''Huso Hodžić'' Tešanj, 
12. O.Š. ''Džemal Bijedić'' Miljanovci/Tešanj 
13. SMART Televizija Tešanj, 
14. Radio Tešanj, 
15. Antena radio Jelah, 
16. Lokalni i regionalni web portali (tesanj.net, regija.ba, hercegovina.info, source.ba i 

drugi.)  
 

3. Osnovne informacije o Etno festivalu 
 
Udruženje građana ''Sehara'' Tešanj kroz već tradicionalnu organizaciju Etno Festivala u 
Tešnju želi da, u saradnji sa lokalnim i regionalnim partnerima i kulturno – turističkim 
subjektima, doprinese sveukupnom društveno – ekonomskom razvoju Općine Tešanj i 
regiona na način da integriše stare i tradicionalne zanate i rukotvorine, medije, kulturno – 
umjetničke sadržaje, mjesta kulturnog naslijeđa i spomenike kulture u jedinstven kulturno – 
turistički proizvod.  
 

3.1. Cilj/evi festivala 
 

- Podrška razvoju kulturnog turizma na području općine Tešanj i šire regije, 
- Doprinos očuvanju i valorizaciji starih i tradicionalnih zanata i rukotvorina na 

području općine Tešanj i šire regije, 
- Doprinos u oblikovanju kulturno – turističkih resursa na području općine Tešanj, 
- Unapređenje atraktivnosti specifičnih turističkih destinacija kulturnog karaktera na 

području općine Tešanj, 
- Prilagođavanje turističke ponude općine Tešanj savremenim tržišnim trendovima u 

sektoru kulturnog turizma, 
- Jačanje međukulturalnog dijaloga i saradnje u svim sferama života i rada svih 

građana/ki općine Tešanj i šire regije. 
 
 
 



 

 

 
3.2. Vodeći i drugi partneri 

 
Javna ustanova ''Muzej'' Tešanj, Agencija za razvoj općine Tešanj/TRA d.o.o. Tešanj, 
izabrani izlagači i izvođači. 
 

3.3. Lokacija/e i datum održavanja 
 
Stari grad (Gradina) Tešanj 
 
14. (Petak) i 15. (Subota) septembar 2012. godine 
 

3.4. Satnica i program festivala 
 
14. septembar 2012. godine - Petak 
 

12:00 Dolazak i registracija izlagača i izvođača... 

12:00 – 15:00 Ručak, uređenje štandova za izlaganje i pripreme za 
nastup/izvođenje, slobodne aktivnosti... 

15:00 – 17:00 Obilazak mjesta kulturnog – historijskog naslijeđa i spomenika 
kulture (Gradina, Eminagića konak, Musalla, Mezar Muse Ćazima 
Ćatića)... 

17:00 – 17:10 Uvodna riječ voditelja programa i organizatora festivala 

17:10 – 17:30 Obraćanje gostiju/zvanica i otvaranje festivala 

17:30 – 18:00 Obilazak i pregled štandova za izlaganje (uz prateći kulturno – 
zabavni program) 

17:30 – 18:00 Gastro prezentacija/degustacija – 1. dio (uz prateći kulturno – 
zabavni program) 

18:00 – 19:30 Kulturno – zabavni program 

19:30 – 20:00 Gastro prezentacija/degustacija – 2. dio (uz prateći kulturno – 
zabavni program) 

20:00 – 20:30 Proglašenje pobjednika i uručivanje nagrada i zahvalnica za 
najuređeniji štand, najbogatiju gastro prezentaciju i najbolji 
nastup/izvedbu 

20:30 – 20:50 Prezentacija dokumentarnog filma o starim i tradicionalnim 
zanatima i rukotvorinama tešanjskog kraja pod nazivom ''Čuvari 
tradicije'' 



 

 

20:50 – 23:00 Kulturno – zabavni program (koncert/i) 

 
15. septembar 2012. godine - Subota 
 

09:00 – 11:00 Pakiranje za odlazak i uređenje lokacije/a na kojima se održavao 
festival 

11:00 – 13:00 Okrugli sto ''Uloga javnih institucija i organizacija civilnog 
društva u očuvanju starih i tradicionalnih zanata i rukotvorina'' 

13:00 – 14:00 Ručak učesnika/ca okruglog stola 

14:00 - ... Odlazak gostiju 

 
Tačna satnica i sadržaj programa festivala sa izabranim izlagačima i izvođačima će se 
utvrditi nakon izbora konačnih izlagača i izvođača festivala. 
 

4. Ko se može prijaviti? 
 

- Zanatlije,  
- Udruženja/udruge građana,  
- Turističke zajednice i agencije,  
- Javne institucije/ustanove,  
- Kulturno – umjetnička društva, 
- Neformalne grupe i pojedinci,   
- Drugi kulturni i umjetnički akteri i djelatnici iz BiH i inostranstva (pjevači, plesači, 

fotografi, itd.) 
 

5. Izbor učesnika 
 
Nakon isteka roka za slanje Prijava za učešće na 3. Etno festivalu Tešanj 2012, Upravni 
odbor UG ''Sehara'' Tešanj će razmotriti sve blagovremeno pristigle prijave te u roku od 7 
dana obavjestiti širu javnost kao i konačne izlagače i izvođače festivala o rezultatima Javnog 
poziva. 
 
Do 20 izlagača i do 20 izvođača (pojedinci i/ili institucije/organizacije). 
 
 
 
 



 

 

 
6. Uslovi  učešća na  3. Etno festivalu Tešanj 2012 

 
Udruženje građana ''Sehara'' Tešanj kao organizator i realizator 3.  Etno festivala Tešanj 
2012, za izabrane izlagače i izvođače preuzima obavezu obezbjediti sljedeće uslove: 
 

- Smještaj SAMO za izlagače koji žive izvan općine Tešanj i susjednih općina,  
- Hrana i osvježenje za sve izabrane izlagače i izvođače, 
- Štand za izlaganje (tenda 2x2/3x3, jedan/dva stola, tri stolice, produžni kabal sa 5 

utičnica dužine 5 m), 
- Prostor za pripremu izvođača/nastupa, 
- Besplatna promocija izabranih izlagača i izvođača na festivalu kroz promotivne 

materijale i medijske nastupe. 
 
Osim gore navedenih troškova koji će se pokriti za izabrane izlagače i izvođače na festivalu, 
UG ''Sehara'' Tešanj će na dan održavanja festivala izabrati i dodjeliti četiri novčane nagradu 
u iznosu od 150,00 KM za sljedeće nagradne kategorije: 
 

1. Najljepše uređen štand (stari i tradicionalni proizvodi/rukotvorine), 
2. Najbogatija gastro prezentacja (tradicionalna bosanska kuhinja i proizvodi), 
3. Najbolja izvedba/nastup (KUD-ovi), 
4. Najbolja izvedba/nastup (pjevači i plesači). 

 
Napomena! 
 
Ukoliko neko od izlagača posjeduje vlastitu tendu i pomoćne rekvizite za pripremu štanda 
za izlaganje (stolove, stolice, produžne kablove, rasvjetu i drugo), poželjno je da isti to 
naglasi u prijavi za učešće i ponese/doveze sa sobom. 
 
Svi izabrani izlagači i izvođači na festivalu (o tome će biti pravovremeno obaviješteni)  
moraju doći do 12:00 sati, 14. septembra 2012. godine, kako bi izvršili registraciju, uredili 
štandove za izlaganje, pripremili se za izvođenje/nastupe te obavili druge operativne i 
tehničke aktivnosti/zadatke samog učešća na festivalu i boravka u Tešnju. 
 

7. Gdje , kada i kako poslati prijavu za učešće 
 
Popunjenu, potpisanu i ovjerenu Prijavu za učešće sa prilozima poslati najkasnije do 
01.09.2012. godine, Petak  na poštansku adresu: 



 

 

 
Udruženje građana ''Sehara'' Tešanj 
Ul. Enesa Galijaševića bb, 74260 Tešanj 
Bosna i Hercegovina 
 
Sa naznakom: ''Prijava za učešće na 3. Etno Festivalu Tešanj 2012'  
 
ili na email adresu: 
seharatesanj@gmail.com (popunjenu, potpisanu i ovjerenu prijavu sa prilozima skenirati)  
 
Naziv email-a imenovati na sljedeći način: ''Prijava_3.EFT2012_Ime i prezime ili naziv 
izlagača/izvođača'' (npr.: Prijava_3.EFT2012_UG Sehara Tešanj_BiH, ako se radi o 
organizaciji/instituciji ili Prijava_3.EFT2012_Miralem Alić_Tešanj_BiH, ako se radi o 
pojedincu/ki). 
 
Uz Prijavu za učešće potrebno je dostaviti: 
 
-       Fotografije, audio i/ili video zapise, novinske članke, letke, brošure, plakate, kataloge 
i/ili druge vrste promotivnih materijala koji opisuju i prezentuju Vaš rad te uspjehe/rezultate 
i iskustvo u istom, što će Upravnom odboru UG ''Sehara'' Tešanj pomoći pri izboru konačnih 
izlagača i izvođača na festivalu. 
-       Logotip Vaše organizacije/institucije/firme (300 dpi, transparentno). 
 
Nepotpune i neblagovremene prijave neće se uzeti u razmatranje. 
 

8. Kontakti: 
 

Za sve dodatne informacije obratiti se: 
 
Almir Ramić, projekt menadžer 
Mob: +387 ( 0 ) 62 589 929 
E-mail: almir.sehara@gmail.com 
 

FCB Stranice i grupa:  
www.facebook.com/pages/Udruženje-građana-Sehara-Tešanj | 
https://www.facebook.com/TECEX 
https://www.facebook.com/groups/264136525290/ 

